
sþ. 46. Tillaga til þingsályktunar
um framlag úr ríkissjóði til fjárskipta í Suður-Þingeyjarsýslu.

Flm.: Jónas Jónsson.

Alþingi heimilar ríkisstjórninni að leggja fram úr ríkissjóði nauðsynlegt fé til
að standast óhjákvæmilegan kostnað við sauðfjárskipti á svæðinu milli Jökulsár á
Fjöllum og Skjálfandafljóts, ef til fjárskipta kemur í umræddum hreppsfélögum
haustið 1944.

Greinargerð.
Forráðamenn fjárskiptamálsins í Þingeyjarþingi hafa sent Alþingi ósk um, að

fjárskiptamálið yrði tekið til meðferðar á þessu þingi. Jafnframt sendu þeir mér,
sem þingmanni Suður-Þingeyjarsýslu, ósk um að bera málið fram á Alþingi í tvennu
lagi. Skeytið er svo hljóðandi:

"Undirrituð framkvæmdanefnd fjárskiptaráðs Þingeyinga leyfir sér hér með biðja
yður flytja á Alþingi því, er nú situr, þingsályktunartillögu, er heimili ríkisstjórninni
að leggja fram nauðsynlegt fé til sauðfjárskipta á svæðinu milli Jökulsár á Fjöllum
og Skjálfandafljóts, ef til koma á þessu ári. Málaleitun um fjárskiptin mun verða
flutt við hlutaðeigandi stjórnarvöld næsta vor, því mæðiveikin er að gereyða bústofni
bænda á þessu svæði, og verði ekki fjárskipti gerð, leiðir það til brottflutnings fólksins
úr þessum annars byggilegu sveitum. - Karl Kristjánsson, Björn Haraldsson, Jón
Gauti Pétursson."

Fjárpestin hefur nú um mörg ár herjað landssvæðið milli Jökulsár og Skjálf-
andafljóts og engum lækningum orðið við komið. Margir bændur eru nú að verða
sauðlausir. og er þá ekki annað sýnna en að fjöldi bæja og margar blómlegar byggðir
leggist í eyði, þar sem sauðfjárrækt er eini atvinnuvegur fólksins í þessum byggðum.
Ein sveit, Reykdælahreppur. á miðju pestarsvæðinu kom fyrir nokkrum árum á fjár-
skiptum, og hefur sú tilraun gefizt vel á allan hátt. Nú liggur fyrir sú óhjákvæmi-
lega nauðsyn að koma á sams konar fjárskiptum í öllum hinum sveitunum, sem liggja
milli Jökulsár og Skjálfandafljóts, jafnótt og hin harða nauðsyn knýr fólkið, mjög

ú móti vilja sínum, til að farga í einu leifunum af þeim bústofni, sem öll afkoman
hyggist á. Aðstaða er í betra lagi á þessu svæði, vegna þess að stórvötn halda að á
tvo vegu og sjórinn að norðan. Eru á þessu svæði margar af þeim byggðum, sem um
heillar aldar skeið hafa lagt mesta stund á að bæta islenzkt sauðfé. Fjárskipti verða
ekki framkvæmd nema með nokkru framlagi af almannafé. Er' tillaga þessi borin
fram í því skyni, að ríkisstjórnin geti, ef til kemur, greitt fyrir þessum óhjákvæmi-
legu hallærisvörnum.


